Virus ini juga boleh merebak melalui sentuhan intim dengan orang yang
terjangkit, seperti sentuhan seks (termasuk ciuman dubur, seks dubur
dan seks oral).

Apakah gejala umum penyakit hepatitis A virus akut?

Gejala-gejalanya termasuk demam, kelesuan seluruh badan, kehilangan
selera, muntah, mual, sakit otot dan ketidakselesaan perut yang berlaku
secara tiba-tiba, serta jaundis yang berlaku beberapa hari kemudian.

Kadar kematian yang disebabkan oleh penyakit hepatitis A adalah
rendah. Kebanyakan kematian adalah disebabkan oleh penyakit
hepatitis fulminan yang biasanya berlaku di kalangan pesakit tua atau
pesakit hepatitis kronik (termasuk orang yang dijangkiti dengan virus
hepatitis B dan C kronik).

Berapa lamakah tempoh inkubasi penyakit hepatitis A virus
akut?

Tempoh inkubasi penyakit hepatitis A adalah kira-kira 15 hingga 50 hari.
Secara purata, tempoh inkubasi penyakit ini adalah 28 hingga 30 hari.

Bagaimana mencegah penyakit hepatitis A virus akut?

Pemvaksinan adalah langkah pencegahan yang paling berkesan. Pada
amnya, tahap keimunan badan boleh dikekalkan melebihi 20 tahun
dengan dua dos vaksin (dalam selang masa antara 6 hingga 12 bulan).

Beri perhatian terhadap air minuman dan kebersihan makanan. Jangan
menggunakan minuman dan makanan yang tidak masak, terutamanya
tiram dan kerang. Gunakan alat yang berbeza semasa mengendalikan
makanan mentah dan masak untuk mencegah pencemaran silang.

